Wautar Lantarki Ce Kadai Za Ta Kawo Ci Gaba
A Nijeriva

Ambasada Pascual ne ke zantawa da Ministan Harkokin Waje na Nijeriya, Ambasada Olugbenga Ashiru. Sani
Mohammed ne ya dauko hoton.

Daya daga cikin shugabannin tawagar Kasar Amirka, game da Hadin Gwiwar
Harkokin Makamashi, Ambasada Carlos Pascual, da Mataimakin Sakatare, David
Sandalow, sun sadu da Ministan Harkokin Waje na Nijeriya, Ambasada Olugbenga
Ashiru, a Abuja, ranar Talata, sun kuma tantauna game da manyan matsalolin da
suka kamaci a fuskanta, don habaka harkokin tattalin arzikin Nijeriya.

Ambasada Pascual ya bayar da hujjoji biyar, na gudanar da taron game da
makamashi. Ya ce, na farko shine, a dora a kan tantaunawar da aka yi, tsakanin
Shugaba Obama da Shugaba Jonathan, game da muhimmancin sashin bayar da
wutar lantarki na Nijeriya, domin gagarumin matsayinsa, ga bunKasa tattalin
arzikin Kasa.

Jakadan Amirkar, na musamman, kuma Babban Jami’in Gudanarwa game da
Harkokin Makamashin Amirka, Pascual, ya ce, hujja ta biyu kuma ita ce, na a gina
wani harsashin bunKasa harkokin masana’antun man fetur, inda ya tunatar da
ministan Nijeriyar cewa, shine masomin abinda zai sa a fara aiki, wajen zartar da
Dokar Masana’antun Man Fetur, watau (PIB).

Ambasada Pascual ya jadadda cewa, “nasarar da za a samu a wannan al’amari, ta
ta’allaka ne ga jarurrukan gwamnati, su kuma jarurrukan gwamnatin sun dogara ne
da irin abinda za a gina, bisa wannan harsashin. A dauka wannan dokar ta
kankama, an kuma sanya hannu a kan kwangiloli, to, su ne, za su kasance yadda
aka sanya hannu a kansu, don ganin sun wadata damar da ake bukata, matuKa, na
dorewar zuba jarurrukan.”

Ta uku kuma, ita ce, ta hada hannu da Nijeriya, wajen inganta rarraba iskar gas ga
samar da wutar lantarki da kuma tanadin yawan iskar dake Konewa, wadanda ke da
muhimmanci, ga inganta tsabtar yanayi, yayinda ta hudu, ita ce, a tallafa wa sashen

sabunta hanyar samar da wutar lantarkin. Ta biyar kuma, ita ce, a taimaka wa
Nijeriya, don ganin tana kamata nuna gaskiya.



